
വിനോദസഞ്ചാര കേന്ദ്രങ്ങളിലെ മാലിന്യ പ്രശ്നങ്ങൾ

ചോദ്യം ഉത്തരം

ശ്രീ. ഐ. സി. ബാലകൃഷ്ണൻ ,
ശ്രീ. ടി. സിദ്ദിഖ്,

ശ്രീ. ആര്യാടൻ ഷൗക്കത്ത്

ശ്രീ. പി.എ.മുഹമ്മദ് റിയാസ്
(പൊതുമരാമത്ത്-വിനോദസഞ്ചാര വകുപ്പ് മന്ത്രി)

(എ)

വിനോദസഞ്ചാര കേന്ദ്രങ്ങളിൽ പ്ലാസ്റ്റിക് കുപ്പികൾ,
ക്യാരി ബാഗുകൾ, ഭക്ഷണാവശിഷ്ടങ്ങൾ എന്നിവ
അലക്ഷ്യമായി കൈകാര്യം ചെയ്യുന്നത് മാലിന്യ
പ്രശ്നങ്ങൾക്ക് കാരണമാകുന്നതായി
കണ്ടെത്തിയിട്ടുണ്ടോ; വിശദമാക്കാമോ;

(എ) വൃത്തിയുള്ളതും ആകർഷണീയവുമായ

വിനോദസഞ്ചാര കേന്ദ്രങ്ങൾ ഉറപ്പാക്കുന്നതിലൂടെ
കേരളത്തിലെ വിനോദ സഞ്ചാര മേഖല കൂടുതൽ
ശക്തിപ്പെടുത്തുന്നതിനാണ് ടൂറിസം വകുപ്പ് പദ്ധതികൾ
നടപ്പിലാക്കുന്നത് . വിവിധ വകുപ്പുകളുടെ

സഹായത്തോടെ വൈവിധ്യമാർന്ന പദ്ധതികൾ

ടൂറിസം വകുപ്പ് ടൂറിസം കേന്ദ്രങ്ങളിൽ നടപ്പിലാക്കി
വരുന്നു. മാലിന്യ മുക്തം നവകേരളം ക്യാമ്പയിന്റെ
പ്രവർത്തനങ്ങളുടെ ഭാഗമായി സംസ്ഥാനത്തെ

വിനോദസഞ്ചാര കേന്ദ്രങ്ങളിൽ ശാസ്ത്രീയമായ

മാലിന്യ സംസ്കരണം ഉറപ്പാക്കുന്നതിനും അതുവഴി
വിനോദസഞ്ചാര കേന്ദ്രങ്ങൾ മാലിന്യമുക്തം

ആക്കുന്നതിനുളള പരിശ്രമങ്ങൾ നടത്തുന്നുണ്ട്

വിനോദസഞ്ചാര കേന്ദ്രങ്ങള്‍ ശുചിയായി

സൂക്ഷിക്കുന്നതിന് ആവശ്യമായ പദ്ധതികൾ

ബന്ധപ്പെട്ട ഡി റ്റി പി സി കൾ, ടൂറിസം വകുപ്പിന്റെ
സഹായത്തോടെ നടപ്പാക്കി വരുന്നു. അതോടൊപ്പം
തദ്ദേശ സ്വയംഭരണ സ്ഥാപനങ്ങൾ സംസ്ഥാന

ശുചിത്വ മിഷന്‍ എന്നിവർ ചേർന്ന് ഗ്യാപ്പ്

അസ്സെസ്മെന്റ് നടത്തുകയും ശുചീകരണ പ്രക്രിയ
കാര്യക്ഷമമാക്കുന്നതിനുള്ള നടപടികള്‍

നിര്‍ദ്ദേശിക്കുകയും ചെയ്തിരുന്നു. ഇതിന്റെ തുടര്‍

നടപടികള്‍ സ്വീകരിച്ചുവരുന്നു . അതോടൊപ്പം

തെരഞ്ഞെടുക്കപ്പെട്ട ടൂറിസം കേന്ദ്രങ്ങളിൽ ടൂറിസം
വകുപ്പ് / DTPC എന്നിവ ശുചീകരണ പ്രവർത്തനങ്ങൾ

നടത്തിവരുന്നുണ്ട് .

വിനോദസഞ്ചാര കേന്ദ്രങ്ങളുടെ മാലിന്യ സംസ്കരണ
പദ്ധതി ആസൂത്രണം ചെയ്യുമ്പോൾ ഉറപ്പ് വരുത്തേണ്ട

കാര്യങ്ങൾ ഉൾക്കൊള്ളിച്ചുകൊണ്ടുള്ള ശുചിത്വ

മാലിന്യ പെരുമാറ്റ ചട്ടം (ടൂറിസം പ്രോട്ടോകോൾ)
സര്‍ക്കാര്‍ അംഗീകരിച്ചു ഉത്തരവ് പുറപ്പെടുവിച്ചിട്ടുണ്ട് .

(ബി) വിനോദസഞ്ചാര കേന്ദ്രങ്ങളിലേക്ക് കൂടുതൽ
ടൂറിസ്റ്റുകളെ ആകർഷിക്കുന്നതിനായി മാലിന്യ
സംസ്ക്കരണവും ശുചിത്വവും ഉറപ്പുവരുത്തുന്നതിന്
എന്തെല്ലാം നടപടികളാണ് സ്വീകരിക്കാൻ
ഉദ്ദേശിക്കുന്നതെന്ന് അറിയിക്കുമോ?

(ബി) വിനോദസഞ്ചാര കേന്ദ്രങ്ങളുടെ ശുചിത്വം ഉറപ്പ്

വരുത്തുന്നതിനും, ആരോഗ്യകരമായി നിലനിര്‍ത്തി

അവയുടെ ഗുണനിലവാരം ഉയര്‍ത്തിക്കൊണ്ട്

വരുന്നതിനുമായി വകുപ്പ് വിവിധങ്ങളായ പദ്ധതികള്‍
ആവിഷ്കരിച്ച് വരുന്നു.

ക്ലീൻ ഡെസ്റ്റിനേഷൻ ക്യാമ്പയിൻ.

കുടുംബശ്രീയുടെ സഹകരണത്തോടെ ജില്ല ടൂറിസം
പ്രൊമോഷല്‍ കൗൺസിൽ മുഖേന വിനോദസഞ്ചാര
വകുപ്പ് നടപ്പിലാക്കി വരുന്ന പദ്ധതിയാണ് “ക്ലീന്‍
ഡെസ്റ്റിനേഷന്‍ ക്യാംപെയിന്‍” . 14 ജില്ലകളിലായി
നടപ്പിലാക്കി വരുന്ന ടി പദ്ധതിയിൽ 645 കുടുംബശ്രീ
ജീവനക്കാർ പ്രവർത്തിച്ചു വരുന്നു. ഇതിനായി

വകുപ്പിൽ നിന്നും തുകയും അനുവദിച്ചു വരുന്നുണ്ട്. ക്ലീന്‍
ഡെസ്റ്റിനേഷന്‍ ക്യാംപെയിന്‍ 2025-26 എന്ന

പദ്ധതിയുടെ നടത്തിപ്പിനായി 10,69,20,00൦/-
രൂപയുടെ ഭരണാനുമതി നല്‍കിയിട്ടുണ്ട്. ഈ പദ്ധതി
നടപ്പിലാക്കി വരുന്നുണ്ട്.

കോവളം ഡെസ്റ്റിനേഷനിലെ

മാലിന്യസംസ്കരണം

കോവളം ടൂറിസം കേന്ദ്രത്തിലെ മാലിന്യങ്ങള്‍ നീക്കം
ചെയ്യുന്നതിനായി കോവളം ടൂറിസം സോണ്‍ വേസ്റ്റ്
മാനേജ്മെന്റ് പദ്ധതി വകുപ്പ് ആവിഷ്കരിച്ച് നടപ്പിലാക്കി
വരുന്നു . ടി പദ്ധതിയുടെ നടത്തിപ്പിനായി നടപ്പ്
സാമ്പത്തിക വര്‍ഷം 62,10,000/- രൂപയുടെ

ഭരണാനുമതി നല്‍കിയിട്ടുണ്ട്.

ഇടുക്കി ജില്ലയിലെ 14 ഡെസ്റ്റിനേഷനുകളിലെ

മാലിന്യ സംസ്കരണം

ഇടുക്കി ജില്ലയിൽ ഉൾപ്പെട്ട പ്രധാന ടൂറിസ്റ്റ്

കേന്ദ്രങ്ങളായ മൂന്നാർ, മാട്ടുപ്പെട്ടി , മൂന്നാർ

ബൊട്ടാണിക്കൽ ഗാർഡൻ, രാമക്കൽ മേട്

(ആമപ്പാറ), രാമക്കൽ മേട് പാർക്ക് പരുന്തുപാറ,
പാഞ്ചാലി മേട് , വളഞ്ഞങ്ങാനം, ഇടുക്കി പാർക്ക്,
ഹിൽവ്യൂ പാർക്ക് - ഇടുക്കി, വാഗമൺ (മൊട്ടക്കുന്ന് ),
വാഗമൺ (അഡ്വഞ്ചർ പാർക്ക്) തൊമ്മൻ കുത്ത് ,
അരുവിക്കുഴി എന്നീ ഡെസ്റ്റിനേഷനുകളിലെ മാലിന്യ
സംസ്കരണം നടത്തുന്നതിനായി സേവ് "ഗ്രീൻ സേവ്
ടൂറിസം " എന്ന പദ്ധതി ആവിഷ്കരിച്ചു നടപ്പിലാക്കി
വരുന്നു . ടി പദ്ധതിയ്ക്കായി 2024-25 –ല്‍ 75,00,000/-
രൂപയുടെ ഭരണാനുമതി നല്‍കിയിട്ടുണ്ട് .

വിനോദസഞ്ചാര കേന്ദ്രങ്ങൾ

മാലിന്യമുക്തമാക്കുന്നതിനും പ്ലാസ്റ്റിക്

മാലിന്യരഹിതമായി നിലനിർത്തുന്നതിനും ആയത്
പരിഹരിക്കുന്നതിനാവശ്യമായ പദ്ധതികൾ

ബന്ധപ്പെട്ട ഡി റ്റി പി സി കൾ, തദ്ദേശ സ്വയംഭരണ
സ്ഥാപനങ്ങൾ, എന്നിവർ സംസ്ഥാന ശുചിത്വ

മിഷനുമായി ചേർന്ന് ഗ്യാപ്പ് അസ്സസ്മെന്റ് നടത്തുകയും
കണ്ടെത്തിയ അപാകതകൾ പരിഹരിക്കുന്നതിനുള്ള
നടപടികൾ സ്വീകരിച്ചു വരുന്നു.

സംസ്ഥാനത്തെ എല്ലാ വിനോദസഞ്ചാര

കേന്ദ്രങ്ങളിലും ഗ്രീൻ പ്രോട്ടോക്കോൾ

നടപ്പിലാക്കുന്നതിനുള്ള നടപടികള്‍ സ്വീകരിച്ച്

വരുന്നു. വിനോദസഞ്ചാര കേന്ദ്രങ്ങളിലെ പ്ലാസ്റ്റിക്
മാലിന്യം ഒഴിവാക്കുന്നതിന് ഗ്രീൻ​പ്രോട്ടോ​ക്കോൾ
ഏർപ്പെടുത്തുന്നത് അത്യന്താപേക്ഷിത​മാണ് .
ആയതിന്റെ ഭാഗമായി സംസ്ഥാനത്തെ എല്ലാ
വിനോദസഞ്ചാര കേന്ദ്രങ്ങളിലും ജൈവ-അജൈവ
വേസ്റ്റ് ബിന്നുകള്‍ സ്ഥാപിച്ചിട്ടുള്ളതും അജൈവ
മാലിന്യങ്ങള്‍ ഹരിതകര്‍മ്മ സേനയ്ക്ക്

കൈമാറുന്നതുമാണ് .

സെക്ഷൻ ഓഫീസർ

